
Yãmb sõmlem sẽn yɩɩd yaa mam sẽn be yʋʋm koabg
ning pʋgẽ wã, rẽ poorẽ yaa sẽn pʋgd bãmbã, rẽ

poorẽ yaa sẽn pʋgd bãmbã

Yii a ʿɭmraan ɭbn Hʋsayn nengẽ, (Wẽnd yard be b yiibã yĩnga) a yeelame: Nabiyaamã
yeelame (Wẽnd pʋʋsg la A tɩlgr be a yĩnga): «Yãmb sõmlem sẽn yɩɩd yaa mam sẽn be

yʋʋm koabg ning pʋgẽ wã, rẽ poorẽ yaa sẽn pʋgd bãmbã, rẽ poorẽ yaa sẽn pʋgd
bãmbã». A ʿɭmraan yeelame: mam ka mi Nabiyaamã (Wẽnd pʋʋsg lɑ A tɩlgr be ɑ yĩngɑ)

togsa yʋʋm kobs a yiib bɩ a tãabo, Nabiyaamã (Wẽnd pʋʋsg lɑ A tɩlgr be ɑ yĩngɑ)
yeelame: «Ad mam loogr poorẽ, neb n na n zĩnd n zãmbdẽ, n ka tar bas-m-yam ye, la b

maan kaset-rãmba tɩ b ka kos-b tɩ b maan ye, la b rɩkd pʋlemse la b ka pidsdẽ ye, tɩ
nobrã vẽneg b pʋgẽ».

[Naṣʋn Ṣahɩɩhʋn (Gom-sikdem sẽn manege)] [B zemsa taab a zugu (A Al-Bʋẖaariy la a Muslim n reeg-a)]

Nabiyaamã (Wẽnd pʋʋsg lɑ A tɩlgr be ɑ yĩngɑ) kõo kibare, tɩ ad zãmaan sõmblem sẽn tʋg n
yɩɩde, sẽn tigim taab wakat yεnga, yaa wakat ninga Wẽnd Tẽn-tʋʋmã (Wẽnd pʋʋsg lɑ A tɩlgr
be ɑ yĩngɑ) la a sahaabsã sẽn be a soab pʋgẽ wã, rẽ poorẽ yaa sẽn pʋgd-b rãmbã, sẽn yaa
sɩd-kõtbã, neb nins sẽn paam-b sahaabsã la b ka paam Tẽn-tʋʋmã, rẽ poorẽ yaa sẽn pʋgd-b
bãmba, sẽn paam-b Taabɩ'ɩɩn-rãmbã (sahaabsã pʋgdbã), la sahaabgã a maana sika rẽ yĩnga
neb nins sẽn pʋgd bãmbã n na n tʋg n tãag yʋʋm koabg a naas soabã bãmb lagmame bɩ b
ka lageme. Rẽ poorsẽ tɩ Nabiyaamã (Wẽnd pʋʋsg lɑ A tɩlgr be ɑ yĩngɑ) yeele: tɩ bãmb loogr
poorẽ neb n na n wa, n yaa zãmb rãmba, tɩ nebã ka tar bas-m-yam ne-b ye, la b maan
kaseto, taoor tɩ b na n ka bao kaset b nengẽ ye, la b pʋlemdẽ la b ka pidsdẽ ye, la b yalgdẽ
rɩɩb wεεngẽ la yũubẽ, halɩ tɩ nobrã wa tʋg n puk b nengẽ.

